
	“Progress is impossible without change, and those who cannot change their minds cannot change anything” George Bernard Shaw
SEISONALE OORSIG: NAWEL-LEMOENE

SITRUS SUMMIT 2017: 08-09 MAART 2017: PORT ELIZABETH (DIE VRIENDELIKE STAD)

Die draai van geluk vir pomelo-uitvoerders in die afgelope jare, en die verwagting van groot toenames in sagte sitrus- en suurlemoen-uitvoervolumes oor die volgende tien jaar sal een van die fokus-areas vir bespreking by die CGA Sitrus Summit 2017 wees. Die Suurlemoen, Pomelo's en Sagte Sitrus Fokusgroepe het almal oor die veranderinge gedink en strategieë ontwikkel om hierdie uitdagings die hoof te bied. 'n Hele sessie sal aan hierdie onderwerp toegeken word - daar sal aanbiedings oor hierdie groepe se planne vir die pad vorentoe wees, en genoeg tyd vir bespreking en debat oor die pad vorentoe. Hierdie bespreking sal 'n positiewe impak op almal hê wat betrokke is in Suider-Afrika se waardeketting betrokke is - die CGA moedig almal van julle aan om deel van die gesprek te wees.

Met net meer as 'n maand sedert registrasies geopen het, is ongeveer 20% van die sitplekke gevul; registreer asseblief nou by www.cga.co.za en verseker so dat jy deel is van die toekoms planne vir Suider-Afrika se sitrusbedryf.

KLIMAATSTOESTANDE IN SUIDER-AFRIKA SE SITRUSGEBIEDE

Op Maandag (7 November) was die Tzaneen dam 15,8% vol (of om dit meer saaklik te stel 84,2% leeg). Verslae van gister en vandag is dat goeie reën in Letsitele en Hoedspruit geval het. Die Krokodilrivier wat water aan die Mpumalanga streek verskaf het 'n ongelooflike herstel getoon en vloei nou sterk. Diegene wat in Johannesburg woon, sal getuig van die verwoestende reën wat paaie oorstroom en erge verwoesting veroorsaak het. Weereens het die weervoorspellers dit reg gehad - 'n tyd gelede het hul swaar reën en moontlike oorstromings in die vroeë somer voorspel. John Edmonds (CGA Inligtingsbestuurder) dateer op 'n weeklikse basis die damvlakke (van toepassing op die sitrusbedryf) en reënval van die streke op. Kontak hom vir meer inligting (johne@cga.co.za).
SUIDER-AFRIKA SE SITRUSPRODUSENTE BEFONDS HUL TOEKOMS DEUR MIDDEL VAN DIE CGA GROEP (CRI, RIVER BIOSCIENCE, XSIT, CGACC, CGA GROWER DEVELOPMENT COMPANY AND CITRUS ACADEMY)

UIT DIE PEN VAN DIE CEO


(42/16)


(Volg my op Twitter justchad_cga)


Justin Chadwick 11 November 2016





Aanvanklike skattings het die syfer vir nawel-lemoene wat vir uitvoer gepak sou word op net meer as 25.1 miljoen kartonne gestel - heelwat laer as 2014 (26 m), maar hoër as die 2015 vlakke (24,5 m). Goeie markte en beter “uitpakke” het tot gevolg gehad dat die finale syfer wat vir uitvoer gepak is ver bo die skatting was (26,2 m) - 'n rekord nawel-seisoen. Die seisoen is deur 'n vroeë begin en einde gekenmerk – pak is deur kraakskil beïnvloed; terwyl pakhuise nie vertragings weens reën ondervind het nie.








Persentasiegewys was die verspreiding van nawel-lemoene feitlik dieselfde as in 2015 - vasteland Europa het voortgegaan om tot 8,3 m kartonne te groei (33%) - 2015 7.3 m (32%). Midde-Ooste het ook 'n beduidende groei van 5,8 m kartonne (25%) tot 6,9 m (27%) getoon. Suid-Oos Asië het by 14% mark-aandeel gebly (in karton terme verhoog van 3,2-3,7 miljoen). Noord-Amerika bly by 13% mark-aandeel met kartonne ontvang wat van 3-3,3 miljoen toegeneem het. Rusland en die VK het ‘n afname in volumes ondervind – VK het van 1,7 m (7%) tot 1,5 m (6%) afgeneem, terwyl Rusland van 1,4 m (6%) tot 1 miljoen kartonne (4%) verminder het.











